
ՆԵՐԱԾՈՒԹՅՈՒՆ 

Արդյունավետ դասավանդման համար նորօրյա դպրոցի ուսուցչին անհրաժեշտ է 

ոչ միայն դասավանդվող առարկայի խոր և բազմակողմանի իմացություն, այլև 

դասավանդման նպատակների, խնդիրների, դրանց կենսագործմանն ուղղված 

եղանակների, ձևերի ու միջոցների նպատակահարմար ընտրություն կատարելու 

կարողություն և հմտություն, որոնց միջոցով դասագործընթացում կբարձրանա 

սովորողների ներգրավվածության մակարդակը: 

Թեմայի արդիականությունն ու կարևորությունն են՝  արդիական և կարևոր եղել է և 

կմնա, քանի որ բոլոր ժամանակներում էլ ուսուցիչները միշտ փնտրել են հնարներ, 

միջոցներ, եղանակներ, որոնց միջոցով կկարողանան առավել դյուրին 

ճանապարհներով՝ մատչելի ձևով, աշակերտներին մատուցել ուսումնառվող նյութը և 

հասնել իրենց առջև դրված նպատակներին:  Մենք կհետազոտենք և կկատարենք 

եզրահանգումներ՝ ուսումնառության ակտիվ մեթոդները, որպես  սովորողների 

ներգրավվածության բարձրացման միջոցներ թեման: 

Հետազոտության նպատակն է ուսումնասիրել  ուսումնառության ակտիվ 

մեթոդները, որպես  սովորողների ներգրավվածության բարձրացման միջոց: 

Հետազոտության խնդիրներն են՝ 

 Ներկայացնել <<մեթոդի>> բնութագիրը: Նշել ներկայումս կիրառվող 

ուսուցման ակտիվ և փոխներգործուն մեթոդներից, դրանց 

առավելությունները, որոնց միջոցով բարձրացվում է աշակերտների 

ներգրավվածությունը դասին: 

 Ուսումնառության ակտիվ մեթոդների կիրառությունը դասագործընթացում: 

Դասի ընթացքում կիրառված ուսումնառության ակտիվ մեթոդների 

ազդեցությունը աշակերտների ներգրավվածության խթանմանը և 

ակտիվության բարձրացմանը: 

 Կատարել վերլուծություն, հանգել եզրակացության և նշել 

առաջարկություններ: 

Հետազոտության վարկած- մենք կարծում ենք, որ ուսումնառության ակտիվ 

մեթոդնեը բարձրացնում են սովորողների ներգրավվածության մակարդակը: 

Հետազոտության մեթոդներն են՝ դիտման, զրույց-քննարկում, հարցման : 

Հետազոտության ընտրանքը՝ տարրական օղակի աշակերտներ: 

Օգտվելով գրքերից, ուսումնասիրելով՝  Լ.Թ. Ասատրյան և ուրիշներ՝ 

<<Մանկավարժության ձեռնարկ>>, Զ.Ա. Ասատրյան<< Տարրական կրթոււթյան 

մանկավարժություն>>, Յու. Ա. Ամիրջանյան <<Մանկավարժություն>>, Ա.Ս. 

Հակոբյան << Մանկավարժության ձեռնարկ>>, Կրթության ազգային ինստիտուտ` 

<< Ուսուցման ժամանակակից մեթոդներ, հնարներ, վարժություններ>> գրքերը և 

մի շարք այլ աղբյուրներ, ամենայն մանրամասնությամբ սույն աշխատանքում՝ 

<<Ուսումնառության ակտիվ մեթոդները սովորողների ներգրավվածության 

բարձրացման միջոց>>, ներկայացրել ենք ուսուցման ակտիվ-փոխներգործուն 

մեթոդները, կիրառման առավելությունները, աշակերտների ներգրավվման 

խթանմանը և ուսուցման որակի բարձրացմանը նպաստող ուսումնառության ակտիվ 

մեթոդները: 

ԳԼՈՒԽ 1.Ուսումնառության ակտիվ մեթոդները. 

1.1. Ի՞նչ է  ուսուցման մեթոդը. 

Դասավանդման երեք կարևոր հիմնախնդիրներից առաջինը՝ ինչ սովորեցնելը, 

ծրագրային նյութի միջոցով իբրև ճանաչողական իմացական արժեք՝ գիտելիք, 

մատուցվում է սովորողներին, երկրորդը՝ ինչու սովորեցնելը, կրթության 

բովանդակությունը կազմող կարողություններ, հմտություններ և արժեքային 

համակարգի բաղադրիչների միջոցով շեշտադրում է ինչ սովորեցնելու նպատակը, 

իսկ երրորդը՝ ինչպես սովորեցնելը, պայմանավորում է դասավանդման կերպը՝ 

եղանակը, միջոցներն ու ձևերը, այն ինչ կազմում է ուսուցման 

մեթոդաբանությունը:[Յու. Ամիրջանյան; Երևան 2005]  

Մեթոդը (հունարեն metodhos՝ ճշմարտությանը, սպասված արդյունքին հասնելու 

ուղի, ձև, եղանակ, միջոց) ըմբռնվում է իբրև գործունեության եղանակների ու 

հնարների համակարգ, որը ապահովում է տվյալ գործունեության արդյունավետ 

իրականացումը: Մեթոդները ուսումնական գործընթացի այն անհրաժեշտ 

բաղադրիչներն են, որոնք օգնում են իրագործել դիդակտիկական նպատակները: 

[Ա.Հակովյան; Երևան 2019] 

Մանկավարժական պրակտիկայում մեթոդն ավանդաբար ընդունված է հասկանալ 

որպես ուսումնադաստիարակչական նպատակներին հասնելու գործունեության 

կարգավորված ձև: Ընդսմին նշվում է, որ ուսուցչի ուսումնական գործունեության 

(դասավանդում) ձևերը և աշակերտների ուսումնական գործունեության (ուսում) 

ձևերը սերտորեն կապված են ու փոխազդեցության մեջ են գտնվում: Ուսուցման 

մեթոդները ուսումնական գոծընթացի սյուբեկտների համատեղ գործունեության ձևեր 

են, որոնք ուղղված են դիդակտիկական խնդիրների լուծմանը: Մեթոդ հասկացության 

բառիմաստային պարզաբանումները, սակայն  մասամբ են բացահայտում նրա 

մանկավարժական բնույթն ու գործառույթային ուղղվածությունը: Մասնագիտական 

գրականության մեջ ընդունված և տարածված են մեթոդի հետևյալ սահմանումները. 

 ուսուցչի և սովորողի փոխկապակցված համատեղ գործունեության 

եղանակ՝ ուղղված կրթության բովանդակության յուրացմանը, 

 ուսուցման այնպիսի ձև, որ կիրառվում է պարբերաբար և մեծ ազդեցություն 

թողնում մանկավարժական աշխատանքի ամբողջական ուղղվածության 

վրա, 

 ուսումնական նյութի կազմակերպման և ուսուցման ընթացքում ուսուցչի և 

աշակերտի համատեղ գործունեության միջոց, 

 ուսուցման գործընթացում ուսուցչի և սովորողի միջև փոխազդեցություն 

արտացոլող մոտեցումների ու հնարների համախումբ, ուսուցչից դեպի 

աշակերտը գնացող մտքի ճանապարհ, 

 սովորողների ճանաչողական գործունեության կազմակերպման հիմքում 

ընկած տրամաբանական կատեգորիա,  

 ուսուցչի և սովորողի՝ ուսուցման նպատակներին ուղղված կարգավորված 

գործունեություն, 

 որևէ տիպի խնդիրների լուծման անհրաժեշտ գործողությունների վերջավոր, 

կարգավորված բազմություն: 

Մեջբերված սահմանումները փաստում են ,որ մեթոդը խնդրահարույց հարցերով 

բարդ և բազմակողմանի հասկացություն է: Այնուհանդերձ, գրեթե բոլոր 

սահմանումներն ունեն որոշակի իմաստային ընդհանրություն, մեթոդն ուսուցչի և 

աշակերտի համագործակցության ձև է՝ միտված ուսումնական նպատակների 

իրականացմանը:[Զ. Ասատրյան; Երևան 2019] 

Ցանկացած թեմայի ուսումնասիրություն կարելի է կազմակերպել ամենատարբեր 

մեթոդերով, ուսուցիչն ազատ է մեթոդների ընտրության հարցում, սակայն 

ընտրությունը չի կարող ինքնանպատակ, կամային լինել, շատ կարևոր է մթոդի ճիշտ 

և նպատակահարմար ընտրությունը:  

Մեթոդն ընտրելիս պետք էհաշվի առնելսովորողների գիտելիքների մակարդակը, 

տարիքային և հոգեբանական առանձնահատկությունները: Սովորողը պետք է 

հստակ իմանա ինչ է անում և ինչու, պետք է մշտապես տեղյակ լինի ինչ է իրենից 

ակնկալվում, պետք է վստահ լինի, որ ուսուցիչը աջակցելու, օգնելու է իրեն: 

Կրթական ժամանակակից հարացույցների համատեքստում կրթության 

նպատակներն են դառնում սովորել միասին ապրել, համագործակցել, սովորել անել, 

սովորել գիտենալ, լինել հանդուրժող, սովորել լինել ազգային գիտակցության կրողը, 

սովորել լինել քաղաքացի: [Լ. Ասատրյան; Երևան 2017] 

1.2. Ուսուցման ակտիվ-փոխներգործուն մեթոդներ. 

Ներկայումս մեթոդական բազմաթիվ ինովացիաներ կապվում են ուսուցման 

փոխներգործուն (ինտերակտիվ) մեթոդների կիրառման հետ: Ինտերակտիվ 

(inter`փոխադարձ, act՝ գործողություն) նշանակում է փոխանցել կամ զրույցի, 

երկխոսության մեջ գտնվել, ինչ-որ մեկի (կամ համակարգչի) հետ: Այսպիսով՝ 

փոխներգործուն (ինտերակտիվ) ուսուցումն առաջին հերթին ուսուցում է 

երկխոսության միջոցով: Այն ուսուցողական տեխնոլոգիա է՝ հիմնված խմբի 

անդամների փոխազդեցության և ուսումնական խնդիրների լուծման ընթացքում 

սովորողների ազատության վրա: Ուսուցման փոխներգործուն (ինտերակտիվ) 

արժևորվում է ոչ թե պատրաստի գիտելիքի մատուցումը, այլ գիտելիքի յուրացումը 

սեփական փորձի, սխալների ու ձեռքբերումների հիման վրա՝ հնարավորություն 

տալով զարգացնել կյանքի համար անհրաժեշտ կարողություններ ու հմտություններ: 

Ինտերակտիվ մեթոդները նպատակ ունեն զարգացնելու սովորողների 

ինքնուսուցման, մտավոր ինքնուրույնության, խմբում աշխատելու, երկխոսության, 

այլոց կարծիքը լսելու, կարողությունները և հուզակամային որակները: Այսինքն՝ 

փոխներգործուն ուսուցման նպատակը ոչ թե սոսկ պատրաստի գիտելիքների 

ուսուցումն է, պատրաստի գիտելիքների ստացումն է, այլ դրանց ձեռքբերումը 

բանավեճի, երկխոսության, հաղորդակցման, շփումների, հուզական ընկալման 

միջոցով: [Լ. Ասատրյան; Երևան 2019] 

Փոխներգործուն (ինտերակտիվ) ուսուցումն ուսումնական գործունեության 

կազմակաերպման յուրահատուկ ձև է, որն ունի որոշակի նպատակներ: Այդ 

նպատակներից մեկն ուսուցման համապատասխան միջավայրի ձևավորումն է, 

որում երեխան զգում է իր մասնակցության և անձի կարևորությունը, իմացական 

ներուժը դրսևորելու հնարավորությունները, ինչն ուսուցման գործընթացը դարձնում 

է արդյունավետ: Փոխներգործուն (ինտերակտիվ) ուսուցման էությունն այն է, որ 

բոլոր սովորողներն ընդգրկվում են ուսումնառության մեջ, ընդ որում յուրաքանչյուրն 

իր անհատական ներդրումն է ունենում գիտելիքների ու մտքերի փոխանակման 

գործընթացում: Դա տեղի է ունենում փոխըմբռնման, բարիացակամ միջավայրում, 

որը թույլ է տալիս ոչ միայն նոր գիտելք ստանալ, այլև զարգացնում է իմացական 

գործունությունը՝ այն հանգեցնելով համագործակցային ձևի: Ինտերակտիվը 

բացառում է որևէ մեկի առաջնայնությունը և գերակայությունը, որևէ մեկի տեսակետի 

գերազանցությունը մյուսների նկատմամբ: Այդպիսի ուսուցման ընթացքում 

աշակերտները սովորում են քննադատաբար մտածել, տեղեկատվության 

վերլուծության հիման վրա հիմնախնդիրներ լուծել, քննարկել այլընտրանքային 

տեսակետներ, ընդունել կշռադատված որոշումներ, մասնակցել բանավեճերի և այլն: 

Ինտերակտիվ ուսուցման ձևերից են խմբային, զույգերով աշխատանքը, 

հետազոտական նախագծերը, դերային և գործնական խաղերը, աշխատանքը 

փաստաթղթերով ու սկզբնաղբյուրներով, սռեղծագործական աշխատանքները և այլն: 

Փոխներգործուն-ինտերակտիվ ուսուցման հիմնական սկզբունքներն են 

փոխազդեցությունը, փոխուսուցումը, սովորողի ակտիվությունը, 

համագործակցությունը, ինքնաարտահայտման խրախուսումը, հետադարձ կապը և 

այլն: [Լ. Ասատրյան; Երևան 2019] 

Առկա են փոխներգործուն-ինտերակտիվ ուսուցման մեթոդների ընտրության վրա 

ազդող մի շարք գործոններ՝ 

 ուսուցման նպատակները, խնդիրներն ու բովանդակությունը, 

 ուսումնական նյութի ծավալն ու բարդությունը,  

 սովորողների պատրաստվածության մակարդակը, փորձի առկայությունը, 

 սովորողների շահագրգռվածությունը, դրդապատճառները,  

 սովորողների տարիքը, աշխատունակությունը, ծանրաբեռնվածությունը, 

դիմացկունությունը, վարժվածությունը, 

 ուսումնական ժամաքանակը, 

 ուսուցման նյութատեխնիկական ու կազմակերպական պայմանները, 

 ուսումնական պարապմունքի տեսակը և կառուցվածքը, 

 ուսուցիչ-աշակերտ փոխհարաբերությունների բնույթը (ավտորիտար, 

ժողովրդավարական, լիբերալ և այլն), 

 սովորողների թվաքանակը դասարանում, 

 ուսուցչի պատրաստվածության մակարդակը և այլն: 

Փոխներգործուն-ինտերակտիվ մեթոդներով ուսուցում կիրառելիս ցանկալի է 

ստեղծել բարիացակամ, հուզական, փոխադարձ վստահության մթնոլորտ, 

աշխատանքում ներգրավվել խմբի բոլոր անդամներին, կիրառել խաղային 

տեխնոլոգիաներ, ազատ ընտրությունն ընդունել որպես անձնային և հուզական 

փոխազդեցության հիմք: 

Փոխներգործուն-ինտերակտիվ մեթոդներով աշխատող ուսուցիչները պետք է 

հիշեն հետևյալ  կանոնները՝ 

 բոլոր սովորողներն այս կամ այն կերպ պետք է ներգրավված լինեն 

աշխատանքում, պետք է հաշվի առնել սովորողների հոգեբանական 

վիճակը. դասին ներկա լինելը բավարար պայման չէ աշխատանքում 

ներգրավվելու համար. կաշկանդվածությունը հաղթահարելու համար 

կարևոր է սովորողներին խրախուսել իրենց ընդունակությունները 

դրսևորելու համար, 

 ինտերակտիվ ուսուցման համար ցանկալի չէ սովորողների մեծաթիվ 

խումբը. մեծ խմբերը կարելի է բաժանել փոքր ենթախմբերի, որպեսզի 

յուրաքանչյուր խումբ հնարավորություն ունենա ներկայացնելու իր 

տեսակետը,  

 աշխատանքը սկսելուց առաջ դասարանը պետք է պատրաստել. ցանկալի է, 

որ նստելու դիրքը կամ աթոռների դասավորությունը նպաստեն 

աշխատանքին (դեմ առ դեմ, շրջանաձև կամ եղևնու դիրքով). աշխատանքի 

համար անհրաժեշտ նյութերով պետք է նախօրոք պատրաստվեն, 

 պետք է ուշադիր լինել ժամանակի հարցում. ժամանակի  վերաբերյալ  պետք 

է պայմանավորվել աշխատանքի սկզբում և պահպանել 

պայմանավորվածությունը, 

 պետք է ուշադիր լինել փոքր խմբերի ձևավորման հարցում. կան խմբերի 

ձևավորման մի քանի սկզբունքներ՝ կամավորության, պատահական, ըստ 

նախասիրությունների, ընդունակությունների և այլն: 

Փոխներգործուն (ինտերակտիվ) ուսուցման առավելություններն են՝ թույլ է տալիս 

սեփական փորձի վրա գիտակցել և քննարկել ուսումնական նյութը, ձևավորում է 

շփման հմտություններ, օգնում է գիտակցել խմբային փորձի նշանակությունը, 

զարգացնում է պատասխանատվության և խմբի արդյունքի համար հաշվետու լինելու 

զգացումը, խթանում է թիմային փոխգործակցությունը, ընձեռում է ինքնադրսևորման 

հնարավորություն, աշակերտները սովորում են միմյանցից, սովորեցնում են 

մասնակցել և վերահսկել սեփական մասնակցությունը խմբային աշխատանքում, 

հարգել խմբի օրենքները, հիմնավորել և պաշտպանել սեփական տեսակետը ու 

դիրքորոշումը, օգնում է համաձայնեցնել գործողությունները, սովորեցնում է 

գիտելիքներ ձեռք բերել փորձի միջոցով: 

Փոխներգործուն ուսուցման կազմակերպման ժամանակակից մանկավարժական 

մոտեցումներում առանձնացվում են խմբային ուսուցման հետևյալ կանոնները՝ 

 լսել դիմացինին, 

 հարգել բոլոր մասնակիցների կարծիքները, 

 լինել ճշտապահ և պատասխանատու ընդհանուր գործի համար, 

 լինել բաց փոխգործակցության համար, 

 լինել հետաքրքրված, 

 ձգտել գտնել ճշմարտությունը, 

 լինել ստեղծագործող, 

 հարգել խմբային աշխատանքի կանոնները: 

Ներկայումս ուսումնական գործընթացում հաջողությամբ կիրառվում են 

փոխներգործուն հետևյալ մեթոդները՝ 

 խմբային նախագծեր, դերային, գործնական դիդակտիկական խաղեր, 

բանավեճ, խճանկար 1, խճանկար 2, անկյուններ, շրջագայություն 

պատկերասրահում, փոխադարձ ուսուցում, ձնագնդի, մտագրոհ, վեննի 

դիագրամ, տեաձև աղյուսակ, քվեստ, քեյս-սթադի, ստեղծագործական 

առաջադրանքներ, ինտերակտիվ էքսկուրսիաներ, լուծումների ծառ, 

աշխատանք փոքր խմբերով և այլն: 

Բնութագրենք այդ մեթոդներից մի քանիսը. 

Վենի դիագրամ. կարելի է օգտագործել նյութի ամփոփման և ընդհանրացման 

ժամանակ՝ գաղափորները, երևույթները, անձերին միմյանց հակադրելու կամ դրանց 

ընդհանրությունները ցույց տալու նպատակով: Այն կառուցվում է երկու կամ ավելի 

շրջանաձև պատկերների միջոցով, որոնք հատման մեծ մակերես ունեն կենտրոնում, 

որտեղ նշվում են գաղափորների, երևույթների, անձերի ընդհանրությունները: Վենի 

դիագրամը կարող է այլ գծապատկերներով հանդես գալ, եթե մտքերի գրառման 

համար նախատեսված տարածքները չեն բավարարում: Բացի այդ՝ այն կարող է 

ունենալ նաև բարդ կառուցվածք՝ երեք-չորս հասկացությունների համեմատության 

համար: 

<<Պոպ քորնը>> մեթոդ է, խմբային աշխատանքի կազմակերպման հետաքրքիր ու 

ցուցադրական հնար: Անվանումը անգլերեն ծագում ունի և թարգմանաբար 

նշանակում է եգիպտացորենի հատիկներ: Աշխատանքի կազմակերպման այս ձևը 

արտացոլում է եգիպտացորենի հատիկների պատրաստման գործընթացը, երբ նրանք 

որոշակի ջերմաստիճանում սկսում են տաքանալ ու անկանոն ճտճտալով՝ վերև 

թռչել: <<Պոպ կորնը>> կիրառվում է որևէ հարցի, խնդրի վերաբերյալ սովորողների 

մտքերը լսելու, հավաքելու, մտքերն ու նրա շուրջ քննարկումը թեժացնելու 

նպատակով: Արդյունավետ է այն դեպքում, երբ պահանջվում են կարճ, համառոտ 

բառերի, հատկանիշների, ցուցանիշների թվարկումներ: Ենթադրում է արագություն և 

արագ կողմնորոշում և մասնակիցների՝ իրար հաջորդող ու համաձայնեցված 

գործողություններ: 

Դերային խաղ. դերային խաղից մեծ օգուտ քաղելու համար պետք է առաջարկվող 

իրավիճակները հնարավորինս մոտ լինեն իրականությանը: Անհրաժեշտ է բավարար 

ժամանակ տրամադրել դերային խաղում ներգրավված դերերը նկարագրելու համար 

և համոզվել, որ խաղի համար ստեղծված պայմանները առավելագույնս 

համապատասխանում են մասնակիցների հիմնական գործունեությանը: [Կրթության 

ազգային ինստիտուտ, ք. Վանաձոր 2008 թ.] 

Դերային խաղի հրահանգներում պետք է մանրամասն նկարագրվեն իրավիճակի 

բոլոր կողմերը: Հրահանգը պետք է խիստ սահմանափակումներ չունենա, որպեսզի 

չխանգարի մասնակիցներին այդ դերերը խաղալ իրենց պատկերացումներին 

համապատասխան: Դերային խաղերը կարող են ունենալ հստակ կառուցվածք կամ 

ազատ լինել: Դերային խաղի կիրառման ընթացքում խումբը պետք է հետևի այդ 

խաղի ընթացքին: Չմասնակցողը կարող է դիտորդի դեր կատարել: Դերային խաղի 

ավարտը որոշում է ուսուցիչը: 

Մեթոդն օգտակար է, երբ փորձում են ցույց տալ, որ նույն թեմայի շուրջ տարբեր 

մարդիկ, տարբեր կարծիքներ ունեն: Ցանկալի է ընտրել հետաքրքիր և տարբեր 

տեսակետներ: Դերային բաժանման համար կարելի է կիրառել հետևյալ քայլերը՝ 

պատահական բաշխում, սկզբում բաժանել գլխավոր դերերը, իսկ մնացածը՝ ըստ 

ցանկության: 

Վեց W-երի ռազմավարություն. ժամանակակից մանկավարժության մեջ մեծ 

տարածում է գտել այսպես կոչված <<Վեց W- երի ռազմավարությունը>>: 

Գերմաներենում հիմնական վեց հարցերը՝ո՞վ, ի՞նչ, ինչու՞, ե՞րբ, որտե՞ղ, ինչպե՞ս, 

սկսվում են Wտառով (wer ?, was ?, warum ?,wo/woin ?, wie ?): Անգլերենում դրանցից 

հինգն են սկսվում W-ով՝ բացի ինչպե՞ս-ից (who ?, what ?, why ?, where?, when ?, how?): 

Երբեմն մասնագիտական գրականության մեջ (հատկապես անգլերենից 

թարգմանություններում) հանդիպում ենք նաև <<W-ի և մեկ H-ի ռազմավարություն>> 

անվանումը:  [Կրթության ազգային ինստիտուտ, ք. Վանաձոր 2008 թ.] 

Թեմայի ավարտից հետո սովորողները զույգերով երկխոսություն են վարում՝ 

փորձելով պարզել, թե ինչ է տվել իրենց տվյալ թեմայի ուսումնասիրումը: Ասենք՝  

<<Ինչու՞ սովորեցի այս թեման: Ի՞նչ տվեց այն քեզ: Որտե՞ղ, ե՞րբ, ինչպե՞ս կարող ես 

կիրառել ստացած գիտելիքներդ>> և այլն: Այս մեթոդի նպատակն է քննարկվող 

հարցի, երևույթի, թեմայի մասին հնարավորինս շատ ու բազմակողմանի հարցեր 

տալու ճանապարհով նպաստել դրանց առավել արդյունավետ յուրացմանը: Այս 

մեթոդը հնարավորություն է տալիս թեմայի ներսում բազմակի կապեր ստեղծել: 

Հայտնի է, որ գիտելիքն ավելի իմաստալից է դառնում, երբ բազմակի ու բազմատեսակ 

կապերով է կապվում մեր իմացական կառույցներին: Այս մեթոդն օգնում է 

ինֆորմացիան կապելու իրական կյանքին և դարձնելու գործնական: Բացի այդ՝ 

հարցեր ձևակերպելու նպատակով տարբեր կողմերից խնդրի դիտարկումը 

հնարավորություն է տալիս նաև երևան հանել թեմայի լավ չյուրացված հարցերն ու 

գաղափարները: 

Ձնագնդի. ուսուցիչն աշակերտներին ներկայացնում է որևէ պատմություն, 

առաջադրանք կամ կոմիքս: Անհատական աշխատանք – ի՞նչ միտք է ծագում առաջին 

հերթին: Գրեք ձեր գաղափարների ցանկն այս պատմության վերաբերյալ: Կազմեք 

զույգեր և իրար ներկայացրեք ձեր անձնական կարծիքները: Ապա միասին 

ձևակերպեք երկուսիդ համար ընդհանուր 3-5 կարծիք, որոնք վերցված են ձեր 

անհատական կարծիքների ցանկից: Գրեք դրանք թղթի վրա: Կազմեք 4 ընդհանուր 

կարծիքներ ամբողջ խմբի համար: Խումբը գրում է դրանք առանձին թղթի վրա: 

Երկուական 4 հոգանոց խմբերը միանում են, կազմում 8 հոգանոց մեծ խմբեր: 

Ներկայացնում են իրենց կարծիքները, պարզում նմանությունները և 

տարբերությունները: Նորից ձևակերպեք 4 ընդհանուր կարծիք ամբողջ խմբի համար: 

Խմբերի ձևակերպած բոլոր կարծիքները ներկայացրեք դասարանին: Սովորողների 

հետ տարեք  անդրադարձ տալով հետևյալ բնույթի հարցեր. 

 Ի՞նչ զգացումներ ունեիք մենակ աշխատելիս: 

 Ո՞րն էր երկուսով աշխատելու առավելությունը միայնակ աշխատելու 

համեմատ: 

 Ո՞ր փուլում էին բոլորը հավասար ու ակտիվ մասնակցում: 

 Արդյո՞ք բոլորը մասնակցեցին քննարկմանը 8 հոգանոց խմբով աշխատելիս: 

Միևնույն ժամանակ հետևեք խմբերի դեմ առ դեմ փոխազդեցությունը, և 

անհրաժեշտության դեպքում աշակերտների ուշադրությունը հրավիրեք դրա վրա՝ 

հատկապես ութ հոգանոց խմբերում: Աշակերտների համար ակնհայտ է դառնում, որ 

8 հոգանոց խմբերում աշխատելն ավելի դժվար է: 

ԳԼՈԽ 2. Ակտիվ մեթոդների կիրառման միջոցով սովորողների 

ներգրավվածության բարձրացումը. 

 

2.1. Ուսումնառության ակտիվ մեթոդներով կազմակերպված դասի  պլան 

Դասի պլան 

Ամսաթիվ`16.03.23 

Ուսուցչի ազգանուն, անուն-  Ղազարյան Անուշ 

Առարկա- Մայրենի 

Դասի թեման- <<Թագավորն ու խաբեբան>> 

Դասի 

տեսլա

կանը 

Դասի նպատակը  
 

 

Կարևոր դրույթները 

Ի՞նչ գիտելիքներ և 
հմտություններ են մտնում 
դասի նպատակի մեջ: 

Անհրաժեշտ նյութերը 

Ի՞նչ է անհրաժեշտ 
դասի համար-
դիդակտիկ 
պարագաներ: 

 Կկարողանան դերերով ար 

տահայտիչ պատմել նյութը, 

 խմբային քննարկման նյութ 

կդարձնեն՝ ինչու և ինչով է 

հետաքրքիր  այս հեքիաթը, 

 կկարողանան տրամաբա-

նորեն շեշտադրել բնագրի 

հիմնական միտքը, կկա-   

տարեն եզրակացություն- 

ներ, 

 աշակերտները գաղափար 

կկազմեն հրամայական 

նախադասության մասին: 

 Այս դասին աշա- 

կերտները կսովորեն 

կազմել հրամայա- 

կան նախադասութ- 

յուններ:  

 Կամրապնդեն իրենց 

ունեցած գիտելիքնե- 

րը՝ նախադասութ- 

յան   տեսակներն  

ըստ արտահայտութ- 

յան հնչերանգի, 

թեմայի շրջանակնե- 

րում: 

Դասի ընթացքում 

կազմակերպվել է 

դերային խաղ, որի 

համար անհրա- 

ժեշտ է եղել՝ թագա- 

վորի, խորհրդակա- 

նի, խաբեբայի և հե- 

ղինակի հանդեր- 

ձանքներ: 

Կազմակերպվել է 

նաև 6W- երի ռազ- 

մավարություն մե- 

թոդը, որի համար 

նախապես պատ- 

րաստվել է հարցա- 

շարեր: 
 

Դասի 
ընթա
ցքը, 
մեթոդ
ները 

Գնահատում 

Նկարագրեք ինչպես պետք է չափեք մասնակիցների առաջընթացը կամ դասի նպատակի 
իրականացումը: Կցեք ամենօրյա գնահատումը, որը պետք է լինի համաձայնեցված, հավակնոտ, 
չափելի և իրատեսական:.  
 

Գնահատելիս հաշվի է առնվում աշակերտների ակտիվությունը դասին, հարցերին 

կոնկրետ, ճիշտ և մեկնաբանություններով պատասխանելը, դասին աշակերտի պահ- 

վածքը և վարքը: 

Դասի սկիզբ /5-7 րոպե/ 

Ի՞նչ են սովորելու աշակերտները: Ինչու՞ է դա կարևոր: Ինչպե՞ս է դա կապվում նրանց նախկին 
գիտելիքների հետ: Ինչպե՞ս են սովորելու: Կատար՛ր հիմա․․․ Խթանիչ վարժություն, եթե կա: 

Ուսուցչի գործողությունները Աշակերտների 
գործողությունները 

Նյութերը/ 
Ուսուցչի դերը 

Դասի սկզբում կիրառվում է հարց ու  

պատասխանի մեթոդ, Վեննի դիագ- 

րամ և համատեղ Փոփ քոռն մեթոդ- 

ներ: 

Աշակերտները ակտիվո- 

րեն մասնակցում են դա- 

սագործնթացին՝ պատաս- 

խանելով հարցերին, կա- 

տարելով եզրահանգում- 

ներ: 

Ուսուցիչը վերա- 

հըսկում է ամ- 

բողջ դասագոր- 

ծընթացը, աշա- 

կերտներին 

ուղղորդում:  
Նոր նյութի ներկայացում  

 Ի՞նչ են սովորում աշակերտները : Ինչպե՞ս են սովորում այդ նյութը: Արդյո՞ք այս ինֆորմացիան 

բխում է կարևոր դրույթներից: 

Ուսուցչի գործողությունները Աշակերտների 
գործողությունները 

Նյութերը/ 
Ուսուցչի դերը 

 Ուսուցիչը հրահանգում է վերհիշել՝ 

նախադասության տեսակներն ըստ  

հաղորդակցման նպատակի: Այնու- 

հետև հրահանգում է կազմել հրամա- 

յական նախադասություններ: 

 

Աշակերտները ներկայաց- 

նում են՝ նախադասության 

տեսակներն ըստ հաղոր- 

դակցման նպատակի, այն 

տեսակները, որոնց արդեն 

ծանոթ են: Այնուհետև 

ուսուցչի հրահանգից 

հետո, իրենց արտաբերած 

նախդասությունները 

դարձնում են հրամայա- 

կան: 

Ուսուցիչը ճիշտ 

ուղղություն է  

տալիս աշա- 

կերտներին, ուղ- 

ղում նրանց վրի- 

պումներն ու 

սխալները: 

 

Ուղղորդված աշխատանք  

Արդյո՞ք բազմակի հնարավորություն է տրվում աշակերտներին  աշխատելու, օգտագործելու 
ներկայացված նոր նյութի գիտելիք/հմտությունը: Արդյո՞ք վարժությունները դասավորված են 
հեշտից դժվար։ Արդյո՞ք այդ աշխատանքը վերահսկվումէ, եւ աշակերտներին տրվում 
աջակցություն կամ ուղղորդումկարեւոր դրույթները յուրացնելու համար : Ինչպես եք 
կազմակերպելու ընկալման ստուգումները։ Ինչ եղանակով եք անդրադառնալու 

սխալներին։Արդյո՞ք ներկայացված նոր նյութը նախապատրաստել է աշակերտներինինքնուրույն 
աշխատելու : Արդյո՞ք կա դասը լսելու, մասնակցելու եւ համագործակցելուհստակ ձեւակերպված 
սպասելիքներ։  

Ուսուցչի գործողությունները  Աշակերտների 
գործողությունները 

Նյութերը/ 
Ուսուցչի դերը 

Ուսուցիչը կազմակերպեց դերային 

խաղ: Մասնակից դարձրեց դասարա- 

նի աշակերտների մեծամասնությա- 

նը: Կազմակերպվեց 6W-երի ռազմա- 

վարություն, որի շրջանակներում 

նախատեսված հարցերին պատաս- 

խանեցին առավել պասիվ աշակերտ- 

ները:Ուսուցիչը կազմակերպեց նաև 

ձնագնդի մեփոդը, որի ընթացքում 

մասնակից դարձան դասարանի  

բոլոր աշակերտները: Նրանք կարո- 

ղացան անկաշկանդ բնութագրել 

սեղծագործության հերոսներին: 

Դասի ներկայացումը կազ- 

մակերպված էր դերային 

խաղով, որին մասնակցե- 

ցին դասարանի աշա- 

կերտների մեծամասնութ- 

յունը: Դասին ոչ այնքան 

ակտիվ երեխաններն էլ 

մասնակցեցին հրամայա- 

կան նախադասություննե- 

րի կազմմանը, 6W մեթո- 

դին, ինչպես նաև ձնագնդի 

միջոցով արտահայտեցին 

իրենց կարծիքները դասա- 

նյութի հերոսների մասին: 

 

Դերային խաղի 

համար նախա- 

տեսված հանդեր- 

ձանք, 6W- երի 

ռազմավարութ- 

յունը մեթոդի հա- 

մար նախատես- 

ված հարցաշար: 

Ուսուցիչը համա- 

կարգում է նա- 

խապես պլանա- 

վորված դասա- 

գործնթացը: 

 

 

 

 

 

Ինքնուրույն աշխատանք Ինչպե՞ս է ուսուցիչը հնարավորություն տալիս աշակերտներին 
ինքնուրույն աշխատելու, կիրառելուստացած գիտելիքները : Արդյո՞ք ինքնուրույն աշխատանքում 
ընդգրկված է նպատակին տանող բոլոր գիտելիք/ հմտությունները։ Ինչպես են կազմակերպվելու 
շտկումները։ 

Ուսուցչի գործողությունները  Աշակերտների 
գործողությունները  

Նյութերը/ 
Ուսուցչի դերը  
 

Ուսուցչի կիրառած փոխներգոր- 

ծուն մեթոդները բարձրացնում են 

աշակերտների ներգրավվածութ- 

յունն ուսումնական գործընթացին: 

Հարց ու պատասխանի, Վեննի 

դիագրամ, Փոփ քոռն, դերային 

խաղ, 6W- երի ռազմավարություն, 

Ձնագնդի. այս մեթոդները խթանում 

են դասարանի բոլոր  աշակերտ-

ների ակտիվությունը: 

Դերային խաղի ժամանակ 

աշակերտները կարողա- 

նում են նույն րոպեին մըտ-

նել դերի մեջ, ինքնուրույն 

ստեղծագործել,իսկ դասի 

ընթացքում կիրառված 

փոխներգործուն մեթոդները 

ակտիվացնում են աշա- 

կերտների ներգրավվածութ- 

յունը դասին:  

Ուսուցիչը վերա- 

հըսկում է իրա- 

վիճակը, դասը 

կառուցում է այն- 

պես, որպեսզի 

ժամանակի մեջ 

տեղավորվի: 

Դասի ավարտ   

Ինչպես են աշակերտներըամփոփում եւ ներկայացնում իրենց յուրացրած 

նյութի կարեւորությունը։Ինչպե՞ս է երեւում, որ աշակերտները յուրացրել են 

հիմնական դրույթները եւ հասել դասի նպատակին: Ինչո՞ւ/ինչպես են 

աշակերտները ընդգրկված լինելու։  

 

 

 Դասի ավարտին կազմակերպված՝ Ձնագնդի մեթոդի միջոցով, 

ուսուցիչը վեր է հանում դասի հիմնական գաղափարախոսութ- 

յունը, աշակերտները անփոփում են իրենց ստացած գիտելիքները, 

կատարաում եզրակացություններ: 
Տնային աշխատանք, եթե նախատեսվում է։ 

Կազամել հրամայական նախադասություններ: 
Վերլուծություն/անդրադարձ(լրացվում է դասից հետո)։ 

 

 

2.2 Դասի ընթացքում կիրառված ակտիվ մեթոդների արդյունավետության 

վերլուծություններ 

Մեր հետազոտությունն իրականացրել ենք Տավուշի մարզի՝ Բերդի Կոստյա 

Մարդանյանի անվան թիվ 3 հիմնական դպրոցի՝ IVա  դասարանում, որտեղ սովորում 

են 25 աշակերտներ՝  որից 15-ը աղջիկ են, 10-ը՝ տղա: Հետազոտությունն 

իրականացվել է մայրենիի դասաժամին, որի ընթացքում ներկա են եղել 

տնօրենությունը, ՀՄԿ մենթորը և ծնողական համայնքից ներկայացուցիչներ: 

Դասաժամն իրականացվել է ակտիվ մեթոդների կիրառմամբ, որի ընթացքում 

ակնհայտորեն բարձրացել է աշակերտների ակտիվությունը: Ակտիվ մեթոդների 

կիրառման շնորհիվ դասին ընդգրկվեցին ներկա բոլոր աշակերտները: Դասի 

սկզբում՝ հարցուպատասխան մեթոդի միջոցով փորձեցինք դասանյութի 

բովանդակությանն անդրադառնալ: Այս մեթոդի կիրառման արդյունավետության և 

աշակերտների մասնակցության արդյունքները 

տոկոսային հարաբերակցությամբ  ներկայացված են 

դիագրամի միջոցով:(դիագրամ 1) 

Այնուհետև կիրառվել է նաև Վեննի դիագրամ 

մեթոդը՝ համատեղությամբ Փոփ Քոռն մեթոդի հետ: 

Այս ձևով աշակերտներն անկախ իրենց կամքից 

մասնակից էին դառնում դասանյութի գլխավոր 

հերոսի՝ թագավորի, կերպարի վերլուծությանն ու քննարկմանը: Փոփ քոռն մեթոդը 

համատեղելով այս մեթոդի հետ աշակերտները շարունակելով մեկը մյուսին 

արտահայտում էին իրենց կարծիքները, իսկ այն աշակերտները, ովքեր չունեին 

պատասխան ուղակի կանգնում էին ու նստում, այս ձևով իրենցից հետո նստած 

ընկերոջն ազդանշան տալով, որ իրենք չունեն պատասխան, հետո իր կարծիքն 

65%10%

25%

դիագրամ 1.

Մասնակցեցին

Չմասնակցեցին

Մասնակցեցինմասնակի

արտահայտում էր հաջորդ աշակերտը: Փոփ քոռն մեթոդն 

այս ընթացքում ապահովեց բոլոր աշակերտների 

ընդգրկմանը: Աշակերտների մասնակցության 

արդյունքները տոկոսային հարաբերությամբ 

ներկայացված են դիագրամի միջոցով: (դիագրամ 2) 

Դերային խաղին աշաակերտները ներկայացրեցին՝ 

թագավորի, խաբեբայի, խորհրդականի և հեղինակի 

կերպարները: Դերային խաղին մասնակցությունը և կերպարների ընտրությունն եղել 

է ցանկությամբ: Դերային խաղ մեթոդին աշակերտների մասնակցության 

արդյունքները տոկոսային հարաբերությամբ 

ներկայացված են դիագրամի տեսքով:(դիագրամ 3) 

ՎեցW- երի ռազմավարություն մեթոդն իրականացվեց 

խմբային աշխատանքի միջոցով: Աշակերտները 

բաժանվեցին հիգ հոգանոց խմբերի և յուրաքանչյուր 

խմբին տրվեց մեկական հարց, որի շուրջ պետք է 

մտածեին: <<Ինչու՞ սովորեցի այս թեման>>, <<Ի՞նչ տվեց 

այն քեզ>>, << Որտե՞ղ կարող ես կիրառել ստացած գիտելիքներդ>>, <<Ե՞րբ կարող ես 

կիրառել ստացած գիտելիքներդ>>, <<Ինչպե՞ս կարող ես 

կիրառել ստացած գիտելիքներդ>>: Խմբովի մտածելուց 

հետո, յուրաքանչյուրը ներկայացնում է իրենց խմբի 

ամփոփ կարծիքը: Աշակերտների մասնակցության 

արդյունքները տոկոսային հարաբերությամբ 

ներկայացված են դիագրամի տեսքով: (դիագրամ 4)  

Դասն ամփոփվեց Ձնագնդի մեթոդով: Իրականացման 

հիմնական գաղափարն էր, եթե աշակերտները 

հանդիպեին խաբեբային ինչ խորհուրդ կտային: Ձնագնդի մեթոդին մասնակցեցին 

դասին ներկա բոլոր աշակերտները: 

 

 

 

 

 

 

75%

20%
5%

դիագրամ 2

Մասնակցեցին

Մասնակցեցինմասնակի

Չմասնակցեցին

70%

15%

15%

դիագրամ 3

Մասնակցեցին

Մասնակցեցինմասնակի

Չմասնակցեցին

75%

17%

8%
դիագրամ 4

Մասնակցեցին

Մասնակցեցինմասնակի

Չմասնակցեցին

ԵԶՐԱԿԱՑՈՒԹՅՈՒՆ 

Մենք կատարեցինք հետազոտություն՝ ուսումնառության ակտիվ մեթոդները 

սովորողների ներգրավվածության բարձրացման միջոց, թեմայի շրջանակներում: 

Եկանք այն եզրակացության, որ ներկա ժամանակաշրջանում դասագործընթացն 

անհնարին է պատկերացնել առանց ակտիվ մեթոդների: Ուսումնառության ակտիվ 

մեթոդները խթանում են աշակերտների ակտիվությունը, ներգրավվածությունը, 

անկաշկանդությունը դասին, մտքերն ազատ արտահայտելու, կարծիքը 

հիմնավորելու, մեկնաբանություններ կատարելու կարողունակությունը,  ինչպես նաև  

ակտիվ մեթոդները խթանում են  երևակայական և ստեղծագործական մտածողության 

ձևավորմանն ու զարգացմանը:  

Ակտիվ մեթոդները ապահովվում են ուսուցիչ-աշակերտ, աշակերտ-աշակերտ, 

աշակերտ-ուսուցիչ փոխադարձ կապը, որն նպաստում է աշակերտների ակտիվ 

մասնակցությունը դասին: Այսինքն, ուսուցման  ակտիվ մեթոդներով կազմակերպած 

դասերը, աշակերտներին մղում են ակտիվ մասնակցություն դասին, ապահովվում են 

հետադարձ կապ: 

Իրականում ուսուցչին անհրաժեշտ են միմիայն նոր և հետաքրքիր մեթոդներ, 

որոնք ուսուցիչը կհամադրի իր ունեցած գիտելիքների և տարիների փորձառության 

հետ և կկազմակերպի հետաքրքիր ու արդյունավետ՝ նպատակային դասեր: 

Նշանակում է ցանկացած նոր ստեղծված և հորինված մեթոդ՝ մի հին մեթոդի 

շարունակությունն է, որն ավելի է զարգացվել, արդիականացվել ժամանակաշրջանի 

հետ: Մենք կարծում ենք, որ նախ և առաջ, կիրառված ցանկացած մեթոդ պետք է լինի 

նպատակային, այլ ոչ թե լինի ուղղակի հետաքրքրության համար: Ընտրված ակտիվ 

մեթոդը պետք է խթան հանդիսանա թեմայի վերջնարդյունքին դյուրին հասնելու 

համար:  

Ապրում ենք այնպիսի ժամանակաշրջանում, որտեղ ուսուցչից մեծ ջանքեր են 

պահանջվում՝ աշակերտներին դասը հետաքրքիր և յուօրինակ դարձնելու համար: 

Ներկայիս աշակերտին շատ դժվար է զարմացնել, շարժել նրանց հետաքրքրությունը, 

խթանել նրա ակտիվությունը դասագործընթացին: Ուստի ուսուցիչը պետք է լինի 

շատ շրջահայաց, ակտիվ, հետաքրքրասեր, նորարար, ստեղծարար մտածողությամբ, 

խելացի ու բանիմաց, որպեսզի կարողանա պահպանել ճիշտ 

հավասարակշռությունը՝ ընտրված մեթոդի և դասի թեմայի, նպատակին հասնելու և 

մեթոդի արդյունավետության: Մեր հետազոտության ընթացքում եզրակացրեցինք, որ 

ուսուցման ակտիվ մեթոդները նպաստում են դասարանի բոլոր աշակերտների 

լիարժեք ներգրավվմանը դասագործընթացին: Մենք կարծում ենք, որ 

ուսումնառության ակտիվ մեթոդնեը միանշանակ բարձրացնում են սովորողների 

ներգրավվածության մակարդակը: 

Կատարելով հետազոտական աշխատանք՝ ուսումնառության ակտիվ մեթոդները 

սովորողների ներգրավվածության բարձրացման միջոց, թեմայի շրջանակներում, 

մենք ցանկանում ենք կատարել հետևյալ առաջարկությունները՝ 

 կառաջարկենք ուսումնառության ակտիվ մեթոդների մասին եղած 

գրականությունը դարձնել էլեկտրոնային տարբերակով, քանի որ, 

ներկայումս, ավելի շատ մենք օգտվում ենք տեղեկատվական 

տեխնոլոգիաներից: Ուսումնառության ակտիվ մեթոդների մասին գիտական 

նյութերը էլեկտրոնային հարթակում բավականին սակավ են, այդ իսկ 

պատճառով մեզ թվում է, որ ճիշտ կլինի այդ նյութերը լինեն նաև 

համացանցում՝ հասանելի բոլոր ուսուցիչներին և այդ նյութերով 

հետաքրքրվող շրջանակներին: 

 ստեղծել էլեկտրոնային հարթակ, այնպիսի մի էջ, որտեղ միմիայն կլինեն 

ուսումնառության ակտիվ մեթոդների նորագույն տարբերակներ՝ մշակված  

մասնագետների կողմից: Այդ հարթակից կկարողանան օգտվել միմիայն 

էլեկտրոնային հասցեներով, ապահովելու համար անվտանգությունը: 

Էլեկտրոնային հարթակը հնարավորություն կտա նորաստեղծ և նորագույն 

մեթոդների տարածմանը, ուսուցիչների և այդ նյութի  շրջանակներում 

հետաքրքրվող մասնագետների փորձի փոխանակմանը: 

